চিন থেকে আমদানি পণ্যের বিকল্প বাজার খোঁজা হচ্ছে, জানিয়েছেন শেখ হাসিনা।
মঙ্গলবার, ১৮ ফেব্রুয়ারি একাদশ জাতীয়  সংসদের ৬ষ্ঠ অধিবেশনের শেষ বক্তব্যে প্রধানমন্ত্রী হাসিনা এই ঘোষণা করেছেন।
এদিকে বাংলাদেশকে বিকল্প বাজার না খোঁজার আবেদন জানিয়েছিলেন ঢাকায় নিযুক্ত চিনা রাষ্ট্রদূত লি জিমিং।
প্রধানমন্ত্রী এবং সংসদ নেতা শেখ হাসিনা সন্ত্রাস, মাদক, জঙ্গিবাদের মত ধর্ষকদের ছাড়াও অন্যান্য অপরাধের বিরুদ্ধে  জিরো টলারেন্স নীতি ঘোষণা করেন ও কঠোর শাস্তিমূলক ব্যবস্থাও গ্রহণ করেছেন।
প্রধানমন্ত্রী বলেন, ‘মানুষ নামের কিছু পশু ছোট শিশু থেকে শুরু করে মেয়েদের ধর্ষণ করছে। এদের বিরুদ্ধে আমরা কঠোর ব্যবস্থা নিচ্ছি।’
 তিনি আরও বলেন, ‘চিন বা যেসব দেশে এই ভাইরাস দেখা গিয়েছে সেসব দেশ থেকে কেউ আসলে তার সঠিকভাবে পরীক্ষা-নিরীক্ষা করে আমরা নিশ্চিত হচ্ছি এই ভাইরাস নিয়ে কেউ ঢুকছে কিনা। কাউকে এতটুকু সন্দেহ হলে হাসপাতালে নিয়ে তাকে পরীক্ষা-নিরীক্ষা করে কোয়ারান্টাইনে রেখে তারপর আমরা ছাড়ছি। সমস্যা হচ্ছে চিন থেকে আমাদের যে কাঁচামাল আসত সেগুলোর বিষয়ে আমরা যথেষ্ট সতর্ক এবং এর জন্য আমরা বিকল্প খুঁজছি।’
 ভয়াবহ ভাইরাস করোনার আতঙ্কে শেখ হাসিনা বলেন, ‘বাংলাদেশে করোনা ভাইরাস মোকাবিলায় ব্যাপক প্রস্ততি নেওয়া হয়েছে।’ এদিকে করোনা ভাইরাস চিন দেশের অর্থনৈতিক কোমরটাও ভাঙতে শুরু করেছে। দিন কে দিন, চিনে বেড়েই চলছে এই করোনার মারণকাণ্ড।
